
a parte mdis alta do campus da Vall

d’Hebron, a carén do pulmon verde da

cidade —a serra de Collserola— estd
a Facultade de Psicoloxia da Universitat de Bar-
celona. Ali vémonos co doutor Miquel Siguan ( Bar-
celona, 1918), un dos principais artifices da
existencia desta facultade. Estudante de filosofia
antes da guerra na Universitat (“unha gran parte
dos estudantes eran fillos de profesionais, ou de
mestres, coma min, porque aos verdadeiramente

ricos non lles facia falla”), sindicalista universita-

5& . rio, combatente no bando republicano nunha uni-
dade anarcosindicalista (a experiencia quedou
reflectida nun libro recente, La guerra als vint
anys), o doutor Siguan inicia a sia traxectoria aca-
démica en Inglaterra no eido da psicoloxia do tra-
ballo. Asi e todo, un repaso ds suas publicacions
indicanos a amplitude e variedade dos seus intere-

ses. Seguramente ¢ mdis conecido polos seus estu-

dos no dmbito da lingiiistica que polos
relacionados coa psicoloxia, especialidade que,
pbr outra parte, non abandonou nunca e que, a
mitido, combina coa anterior, logrando unha vision
pluridisciplinar que certamente enriquece 0 con-
s —— xunto. Por isto, o primeiro tema que queremos tra-

tar é o da stia traxectoria.

Miquel Siguan. A mifa ¢ unha
traxectoria marcada por unha
experiencia vital determinada,
pero tamén polo meu caracter.
Adoito ter intereses moi amplos,
xustamente nunha éPOCﬂ na ql_l(.,
prima a especializacién. Eu son
a antlcqpcuallzacmn Pero natu-
ralmente isto non quere dicir
mesturalo todo, senén tentar ver
a rafz da pluralidade; diante de
didas maneiras de ver o mundo,
procurar ver qué hai por debaixo
de ambas as ddas. Isto fixo que
me interesase por moitas cousas.
Tiven a sorte de ser alumno
da UB antes da guerra, nun
momento no que habfa unha
gran vontade de construir unha
universidade moderna. Recibin
unha formacién humanista, uns
estudos comuns que inclufan
filosofia, grego, etc. E a filosoffa
concibfase ali como unha suma
de todas as preocupaciéns.

¢Como chega logo & psicoloxia?
Descubrin a vocacién en Inglate-
rra. Mentres en Europa se facia
unha psicoloxfa industrial cen-
trada nos tests de seleccién ou
na influencia dos aspectos fisicos
—a luz, o entorno laboral
sobre o rendemento do traballo,
en Harvard atopei unha psicolo-
xfa do traballo enfocada ‘como
unha psicoloxia social que o que

valoraba eran as actitudes da

xente, as tensiéns de grupo, etc.
Tiven a impresién de que ali
converxfan as mifias preocupa-
ciéns: o interese pola psicoloxfa,
o interese pola sociedade e mais a
posibilidade de introducir na psi-
coloxia unha perspectiva social e
mesmo politica. Comecei a facer
traballos de socioloxfa empirica
cando ninguén os facfa (por
exemplo, o libro Del campo al
suburbio: un estudio sobre la
inmigracion interior en Espaia,
sobre o cambio socioléxico es-
pafiol provocado polas vagas
migratorias durante os anos cin-
cuenta). Daquela nomedronme
catedrdtico da Universitat de
Barcelona e aqui correspondeu-
me inventar a psicoloxia univer-

sitaria, que non existfa e que en
poucos anos se converteu en
licenciatura. Naquel contexto
pareceume que dedicarse a
investigar a psicoloxfa industrial
non tifia moito sentido, e cam-
biei conscientemente de orienta-
cién para dedicarme 4 psicoloxia
infandl. E neste eido, 0 que me
parecfa mdis interesante era a
linguaxe, as orixes da linguaxe
infantl. Despois fun nomeado
director do Institut de Ciéncies
de I’Educacid, nun momento en
que se comezaba a introducir o
cataldn na universidade, de xeito
que me atopei nun dmbito que
inclufa tanto o estudo da lingua-
xe infantil, dende unha pers-
pecuva psicoléxica, coma a
situacién e o ensino do cataldn
en Catalunya. De maneira que

dende hai moito tempo sig
simultaneamente a psicoloxfa
linguaxe e mais a socioloxfa da
linguaxe. Por outra parte ist
paréceme unha cousa natul
porque a linguaxe ¢ ao tempo un;
comportamento individual e
feito social. Diante da xente qu
soamente ve unha destas pers
pectivas, sempre tentei ver ambas
as duas. '

;Por que dende unha soa pers-
pectiva a vision do fendmeno
sera sempre necesariamente
parcial?

Eu coidoque si. Evidentement
limitar a perspectiva facilita a
investigacién, a comparacion de
datos. A combinacién de pers-
pectivas afdstase mdis dos cami=
fios trazados, e tamén ¢ certo quet




ten o perigo de facer posible un
discurso pouco fundamentado.
Pero eu coido que as cousas son
asf, necesitan puntos de vista que
se poidan sumar. Como sabedes,
hai unha tradicién no estudo da
linguaxe que tende a considerala
unha realidade obxectiva autd-
noma, coas stas propias leis,
relacionadas coas leis do pensa-
mento e da fisioloxia. Isto per-
mite facer unhas investigaciéns
preciosas, pero a min paréceme
que non reflicte dabondo todo o
fenémeno.

Poderiase dicir, polo tanto, que
hai unhas leis de psicoloxia
social que non son o simple
sumatorio das leis da psicolo-
xia individual, sendn algunha
cousa mais.

Dende que comecei a traballar
na psicoloxfa social, decateime
de que esta disciplina se podia
enfocar de diias maneiras dife-
rentes. Daquela chamdbaselle
psicoloxfa social ao estudo da
interrelacion entre individuos, e
tamén se lle chamaba a unha
rama da socioloxfa que se inte-
resaba polos resultados dunha
mentalidade social que os
modela (os individuos). Esta
distincién tena en conta pouca
xente ¢ en xeral mestiranse as
diias perspectivas. En realidade
non ¢ nada doado separalas,
porque o neno que aprende a
falar aprende un vocabulario
socialmente orientado e ao
tempo adquire a mentalidade e
a cultura daquela sociedade.
Pero tamén € certo que o neno
- aprende a falar nun didlogo con
outras persoas e os significados
son os que lle dan esas persoas.
O importante, en todo caso, ¢
non confundilas.

Entén, vostede cre que non dis-
pomos ainda dunha metodolo-
xia de investigacion que tefa
en conta as ddas perspectivas.
Non a temos nin imos polo
camifio de tela. No limite, isto
implicarfa ter unha concepcién
do ser humano como individual

Dicir que o que aconteceu en Catalunya

ou en Galicia é como a colonizaciéon

espafiola en América non ¢ axeitado

¢ como social ao tempo. Isto
non o fai ninguén e a ninguén
lle importa, porque a ninguén
lle importa a filosoffa. Existe a
tendencia de limitarse a traba-
llar segundo un modelo de
ciencia positiva, ligada a unhas
regras precisas ¢ a un campo
disciplinario ben delimitado.
Unir as diferentes perspectivas
neste contexto ¢ imposible. A
tinica cousa que se fai arestora ¢
xulgar as metodoloxias. E cdm-
pre lembrar que as metodoloxias
da ciencia, tal como a entende-
mos modernamente, renuncian a
un elemento de grande im-
portancia no comportamento
humano: a causa final, ¢ dicir,
a intencién. Isto permitelles
explicar a natureza, pero sen
embargo en psicoloxfa esta
renuncia ¢ imposible, non se
pode permitir deixar de banda
os obxectivos que levan a unha
persoa a facer unha determina-
da cousa.

Xa que logo, unha das suas
dreas centrais de interese foi

tamén a socioloxia da linguaxe.
Ocupouse a mitdo da xestién
das linguas na Unién Europea.

Situaciéns de linguas en contac-
to hai moitas e de tipos moi
diferentes. A nés resiltannos
moi familiares os problemas lin-
giifsticos derivados da constru-
cién dos estados e tendemos a
crer que en todas partes € asf.

;Enon é?

En absoluto. Dende America,
persoas como Fishman tefien
unha perspectiva distinta, na
que non se formulan este tipo
de cuestiéns territoriais e, en
cambio, para eles é central a
cuestiéon da inmigracién. Os
problemas das comunidades
indixenas diante dunha coloni-
zacién tamén son completa-
mente diferentes; dicir que o
que aconteceu en Catalunya ou
en Galicia é semellante 4 coloni-
zacién espafiola en América non
¢ axeitado. Como tamén son
diferentes os problemas da des-
colonizacién en Africa, onde se
impén unha estrutura estatal
nun lugar no que non hai tradi-
cién ningunha neste sentido.

Polo que nos di, Europa ten
unha problemitica especifica
derivada da siia tradicion esta-
tal.

En Europa coinciden por unha
banda a idea de estado unitario
lingiiisticamente e pola outra
situaciéns de plurilingiiismo;
isto reforzado por unha ideolo-
xfa segundo a cal cada lingua
implica unha cultura e, en dlti-
mo termo, unha aspiracién
nacional. Con isto o conflito
estd servido. Esta ideoloxfa, d
hora de montar unha unidade
europea, lévanos a unha contra-
dicién, xa que se hai un proxec-



to de estado europeo terfa que
haber unha lingua europea,
cousa que os estados non acep-
tarfan. A solucién, de momen-
to, ¢ a cooficialidade das linguas
estatais. Pero isto ten moitos
puntos febles. Por exemplo, hai
comunidades sen estado que
reclaman o seu dereito a ver
recofiecida a oficialidade da sta
lingua. En certos casos como o
cataldn ou o galego —cooficiais
no seu estado—, serfa xusto e,
de feito, non custaria demasia-
do outorgarlles un certo reco-
fecemento, mdis afnda cando
coa ampliacién estd previsto
facer oficiais numerosas linguas,
algunhas con moi poucos falan-
tes, como o maltés, que ten uns
trescentos mil.

Esta cooficialidade, ;cara a onde
nos leva?

Admitindo que ninguén quere
o monolingiiismo, que todo o
mundo defende a diversidade,
o feito é que nun mundo cada
vez mdis globalizado certas lin-
guas se converten en linguas
de comunicacién internacional.
Este papel, que en Europa tradi-
cionalmente se consideraba que
correspondia ao francés, aresto-
ra corresponde ao inglés. Isto é
aceptado por nds mesmos,
cando dicimos que Catalunya
non ten que ser s6 bilingiie,
senén trilingiie: cataldn, caste-
lin e inglés. Asf pois, a oficiali-
dade de todas as linguas estatais
na Unién Europea —oficialida-
de que os estados estdn dispos-
tos a defender a morte— ¢ unha
pura farsa. En Bruxelas non ¢
certo que se traballe con once
linguas e que mand traballardn
con vinte. Nos despachos filase
fundamentalmente en inglés e
francés. E por mdis que se tra-
duza roda a documentacién, o
feito ¢ que as persoas afectadas
por unha disposicién determi-
nada, pofiamos por caso a
pesca, non agardan a traducién
oficial a0 grego ou ao finés... e
usan o documento inicial, en
inglés.

Ou sexa, que & marxe da oficiali-
dade, o inglés vaise convertendo
na lingua europea hexeménica.
Parece que a Unién Europea
non da atopado un modelo que
poida garantir a preservacién
da diversidade lingiiistica do
seu territorio.

Como ¢ léxico, nés estamos
moi preocupados polo proble-
ma das linguas minorizadas
como o galego, o cataldn, o
galés ou o bretén. En cambio,
no leste de Europa, por exem-
plo, preocipanse moito mdis
das minorfas que falan linguas
que son estatais NOutros territo-
rios: alemdn en Chequia, ruso
en Lituania, hingaro en Aus-
tria, etc. Isto presenta proble-
mas diferentes, sobre os que a
UE non di nada. Por outra
parte, en Francia, por exemplo,
estado que tivo sempre un gran
numero de minorias lingiifsticas
autdctonas, actualmente hai
miis falantes de drabe ca de cal-
quera destas minorfas, sexan
breténs, éuscaros ou occitanos.
E sobre isto a UE rampouco di
nada. Parece que terfa que ter
feito algunha declaracién sobre
as stias intenciéns no que fai 4
cuestién lingiifstica, pero nin-
guén ten azos. Dende o meu
punto de vista, esta renuncia,
por medo de crear mdis proble-
mas ou porque cadaquén quere
manter a sda situacién, favorece
o inglés.

A pesar disto, unha cousa é a
administracion europea e outra
as comunidades lingiiisticas.
Teria que haber un sistema que
permitese que a consolidacién
e a ampliacion deste xerme de
estado que é a Unién Europea
non afectase a supervivencia
das linguas.

Madis ald da constitucién da
Unién Europea, vivimos nun
mundo en proceso de globaliza-
cién, e isto fai posible a implan-
tacién da téenica. E a téenica,
queiramos ou non, fala inglés:
os ordenadores falan inglés,
todos os controladores aéreos

do mundo se comunican en
inglés... E as linguas pequenas
quedan en inferioridade de con-
diciéns, non sé politicas, senén
tamén diante da tecnoloxia. En
medio desta situacién, podémo-
nos considerar privilexiados,
pois das seis mil linguas que hai
no mundo, son poucas as que
tefien presencia en Internet, e o
galego e mais o cataldn téiena; é
dicir, dalgunha maneira estamos
montados no carro da técnica.
Agora ben, certamente en con-
diciéns de inferioridade, porque
un segundo facror que incide
nisto ¢ o factor demogrifico.
Respecto do espaniol o proble-
ma non ¢ soamente —ou non o
¢ ranto— que en Espafia man-
den unhas opciéns centralistas,
senén que o espafiol sexa unha
lingua de catrocentos milléns
de persoas que cada ano aumen-
ta por cuestiéns puramente
demogrificas un 5 por cento, ¢
dicir, en 20 milléns de falantes,
mentres nés temos uns nameros
moi pequenos. Isto vai ligado ao
feito de que as persoas que nos
chegan doutros pafses opten 4
hora de comunicarse aqui por
unha lingua que consideran de
madis proxeccidn.

Se temos unha posicion de
inferioridade lingiiistica na
tecnoloxia e non podemos com-
petir en termos demograficos,
;que nos queda?

Entre os cambios que sufriu o
mundo, tamén cambiou a 16xi-
ca do monolingiiismo (ou ben
falas unha lingua ou ben falas
outra). Actualmente estd moito
mdis asumido que cémpre
cofiecer diversas linguas. ;Que
podemos facer para manter a
nosa? Pois mirar de aumentar a
nosa presencia lingiifstica na
tecnoloxia. A mellor garantfa de
supervivencia ¢ que haxa inves-
tigacién en cataldn ou en gale-
go, que tehan presencia en
Internet, etc. Agora ben, pensar
que poida haber unha sociedade
monolingiie, por exemplo a
catalana, ¢ dicir, que en Barcelo-



na falar caraldn sexa como en
Paris falar francés, non ten sen-
tido. Entre outras cousas por-
que hoxe nin tan sequera Parfs ¢
un espazo monolingiie. Que
imos cara a sociedades plurilin-
giies ¢ evidente e que sigamos 2
ter un papel nelas vai depender
do noso esforzo.

Asi pois, non estaria de acordo
coa definicién de conflito lin-
giifstico de Aracil segundo a cal
unha sociedade bilingiie ou ben
esta condenada & substitucién
ou ben consegue inverter este
proceso e faise monolingiie na
lingua que lle é propia.

Coido que isto funcionou asf
tradicionalmente. Agora ben,
estes procesos sempre foron

moi lentos, ou sexa que falar de .

prazos de cincuenta anos, por
exemplo, ¢ esaxerado, e facer
previsiéns mdis ald ¢ case impo-

sible. Polo tanto, nin tan seque-
ra esta idea nos autoriza ao
catastrofismo. Doutra banda, as
sociedades actuais tenden ao
plurilingiiismo, con soluciéns
moi diferentes as unhas das
outras. Xa que logo, coido que
unha sociedade bilingiie ¢ via-
ble. Que sexa ideal, iso xa ¢ dis-
cutible. ;Cal vai ser o papel
exacto do cataldn neste plurilin-
giiismo? Isto dependerd dos
mesmos caraldns. Pero a idea de
que virase a situacién e nunha
xeracion se puidcsc conseguir
que todo o mundo falase unica-
mente cataldn, a min dende o
primeiro dfa me parecia irreal,
co cal gafiei todo tipo de cuali-
ficativos. Polo menos teho a
satisfaccién de que agora se
recofieza algo que eu dicfa hai
trinta ou corenta anos. Os pri-
meiros censos lingiifsticos fixé-
ronse en Barcelona, e neles

soamente se preguntaba o nivel
de cofiecemento do catalin e
cada ano se demostraba que
habfa mdis xente que o sabia.
Eu lembro que nun congreso en
Vic sobre o ensino do caraldn
dixen que por moito que 0s
censos indicasen o avance do
cataldn, o feito era que pola ria
a presenza desta lingua mingua-
ba. En cambio, cando se come-
zaron a facer os'censos vascos e
despois os galegos, incluironse
preguntas non so sobre o cofe-
cemento da lingua senén tamén
sobre o uso, sobre a lingua habi-
tual. Aqui séguese a preguntar
soamente o grao de coflecemen-
to, co cal se acabou producindo
este esciandalo actual sobre se
retrocede o uso do caraldn. A
idea de que a sociolingiiistica
ten que ser unha ciencia parrié-
tica pesou moi fortemente.
Hoxe en dia isto cambiou

moito, pero hai uns anos habfa
a tendencia a pensar que a
sociolingiifstica estaba comple-
ramente ligada 4 actividade
politica. Claro, naquel momen-
to esta lina de pensamento non
sé afectaba as cuestions relacio-
nadas coa lingua, senén tamén
outras ramas da socioloxia.
Os resultados foren mdis ben

pobres.

Certamente a sociedade actual
xa € multilingiie. Isto parece
facer necesaria unha lingua
ponte, compartida por todo o
mundo, pero unha solucién asi
—0 que pasa en moitos sitios
co inglés ou o castelin— pres-
tixia unha lingua por riba das
outras e pode ser un motor de
substitucién. ;Non seria posi-
ble outro modelo? Por exemplo,
unha sociedade na que todo o
mundo entendese unha boa
parte das linguas dos grupos
que a compoiien e que en tro-
ques de ter unha dnica lingua
de converxencia comunicativa
cadaquén puidese falar na siia
e entender a dos outros.

Isto ¢ posible propolo. E o que
chamamos multilingiiismo pasi-
vo e hai xente que o sostén.
Poucos saben que esta idea foi
proposta aqui en Barcelona a
comezos de século por Delff
Dalmau, un catalanista que sos-
tifa que facemos grandes esfor-
zos por aprender outra lingua e
que nunca chegamos a falala
ben, e en cambio con moitos
menos esforzos poderiamos
chegar a entender ddas ou tres.
A idea pode ser moi boa, tamén
¢ boa a idea do esperanto, pero
unha cousa ¢ que sexa boa e
outra que a xente a practique.
Na préictica paréceme que non
funciona. Aqui propofifaa Aina
Moll. Pero parece que é moi
dificil. Primeiro, porque certa-
mente hai desequilibrios. Por
exemplo, todo aquel que fala
cataldn fala tamén casteldn, pero
non ao contrario. Polo tanto, a
tendencia 4 converxencia lin-
glifstica dos catalanfalantes cara

ao casteldn, non se dd nos cas-
telanfalantes cara ao cataldn.
Amais, parece que  incluso en
linguas que tivesen o mesmo
prestixio ¢ igual grao de conece-
mento, isto de oir unha lingua e
usar outra faise mdis dificil ca
cambiar de cddigo. As razéns
non as sei, pero na practica ¢ asf.

Miquel Siguan
Espana plurilingiie
Alianza Universidad

Tanto en Catalunya coma en
Galicia xa levamos algiins anos
de politica lingiiistica. ;Como
valora o que se fixo neste sen-
tido, moi especialmente na
escola?

A primeira cousa que cémpre
dicir ¢ que a Constitucién foi
un intento de resolver o confli-
to lingiifstico. Alf di literalmen-
te que a pluralidade ¢ un
ben que cdmpre defender. Polo
tanto, loxicamente o esrado
espanol deberfa ter asumido esta
pluralidade. Non o fixo en nin-
glin momento, e agora menos
ca nunca. Non fixo esforzo nin-
glin, non xa para defendela,
senén nin sequera para facer
que a xente a coieza. Unha per-
soa de Murcia, se s6 ve a televi-
sién espanola, crerd que en
Catalunya todo o mundo fala
en casteldn. E dicir, que ainda
que o goberno diga que defen-
de a Constitucién por riba de
todo, de feito neste punto non
fixo nada.

¢E as politicas lingiiisticas das
comunidades autonomas?

Crer que a evolucién das lin-
guas depende decisivamente das
leis ¢ un erro. En dltimo termo,
o futuro da lingua depende de
que os pais llela transmitan aos
fillos. Non podemos sobrevalo-

rar o papel das politicas nin

facer responsable da situacién
lingiifstica a un determinado
director xeral. Os factores que
intervefen neste proceso van
moito mdis ald. Cando eu era
pequeno, no barrio de Gricia
onde nacin, todo o mundo fala-
ba en cataldn. Na escola, en
cambio, aprendiamos en caste-
lin. Naqueles tempos a presién
do casteldn era moi diferente, a
mobilidade, o contacto, eran
moito menos importantes. Por
exemplo: o diario ABC, que xa
existia, chegaba a Barcelona
cun dia de retraso. Cando apa-
receu a televisién, habfa voces
que crfan que se puidésemos
facela en cataldn, rodo cam-
biarfa moito. Finalmente tive-
mos television en cataldn, pero
tamén tivemos moitas mdis en
casteldn e o efecto non foi tan
espectacular... Actualmente nos
claustros da universidade de
Barcelona éese falar moito mdis
casteldn ca en tempos de Fran-
co. E non podemos dicir que
isto sexa culpa da politica lin-
glifstica. E culpa de que o
mundo estd moito mdis mestu-
rado ca daquela.

¢A inmersion non compensou
estes cambios?

A inmersion ¢é unha opcién
arriscada. Antes da inmersién,
a lei unicamente obrigaba a
garantir o cofiecemento final
das dias linguas. Nun momen-
to determinado, grazas a uns
estudos impulsados dende o
Institut de Ciéncies de I'Educacié
da Universitat de Barcelona, que
eu dirixfa, quedou claro que un
neno de lingua casteld non
aprendfa o cataldn soamente
cunha materia obrigatoria. Isto
tamén se dixo das linguas




estranxeiras. Asf pois, na escola
a Unica maneira de converter
unha lingua en lingua de comu-
nicacién ¢ usala como lingua de
ensino. O cataldn non sé tifia
que ser lingua ensinada, senén
tamén lingua de ensino. A raiz
disto, inclufuse na lei que, como
mfnimo, todas as escolas tifan
que introducir unha mareria
por ano impartida en cataldn,
e por certo esta disposicion
copiouse case inmediatamente
en Galicia. Despois veu a lei de
inmersién e viuse que a inmer-
sién funcionaba. E verdade que
a inmersién era a proposta do
catalanismo e do goberno da
Generalitat. Pero tamén ¢é ver-
dade que os primeiros exemplos
de inmersién, os que demostra-
ron que tifia éxito, non se fixe-
ron dende a Generalitat, que
afnda non se via con azos, senon
en barrios obreiros, promovida
por CCOO, en iltimo termo
polo PSUC, e polas asociaciéns
de vecifios. Os pais inmigrantes
crian ql]e era bO P'&I‘a 0§ S€us
fillos saber cataldn e que a tnica
maneira de facelo —como pasa-
ra no Canadd coa comunidade
angléfona— era a inmersion.
Nestas condiciéns, propiciada
polos propios pais, foi un éxito.
A partir deste éxito institucio-
nalizouse, pero claro, as condi-
cibns xa no eran as mesmas.
Unha cousa é que os pais a
impulsen e outra que a atopen
feita. En todo caso, ¢ verdade
que a inmersién fixo que os
escolares aprendesen o cataldn;
non é certo que tefia provocado
grandes conflitos, como din
algiins; pero en cambio si que €
verdade, ¢ modestamente eu
insinuei esta posibilidade dende
o primeiro dfa, que os nenos
que na casa falan casteldn acos-
timanse a recibir as clases en
cataldn, pero no recreo volven
usar a sua lingua. Naturalmente
isto pasa en barrios onde predo-
mina o uso do castelin, non
pasa en lugares onde o cataldn ¢

a lingua familiar mdis habitual. -

Esta serfa a valoracién que fago

da inmersién, ¢
non houbo foron conflitos.

repito, o que

Segundo isto, a clave do éxito
da inmersién téfena en boa
parte os pais. E os profesores...
Eu lembro ter estado na Fscola
de Mestres da Universitat Autono-
ma de Barcelona, un centro soli-
damente catalanista, onde todo
se facfa en caraldn, e constatar
non embargante que mdis da
metade, se cadra dias rterceiras
partes dos alumnos, eran fillos de
inmigrantes € tinan o casteldn
como lingua habitual. Isto quere
dicir que mesmo actualmente,
con mestres escollidos dende
Catalunya, hai unha proporcién
importante que tefien o casteldn
como lingua habitual, e en. cam-
bio imparten as clases en cataldn;
pero despois, na stia relacién cos
alumnos, usan o casteldn. Isto
tamén ¢ un factor que compre
ter en conta. De feito, entre os
ensinantes hai algiins que coidan
que cémpre impulsar o cataldn,
que estd ameazado; hai algins
hostfs a esta idea que cren que se
deixa demasiado de banda o cas-

teldn, e hai outra parte, abondo
importante, que pasa. L dicir,
que persoas que crean que com-
pre conecer as dias linguas e
falalas en condiciéns de igualda-
de, tefio para min que non hai
moitas. Isto ¢ asi ¢ non se lle
pode botar a culpa ao Departa-
ment d Ensenyament ou 4 politica
lingiifstica.

:E no que fai a Galicia?

O caso de Galicia é curioso por
diferentes razons. As formula-
ciéns ideoldxicas foron semellan-
tes, pero en Catalunya habia
unha burguesfa disposta a as umir
a identidade colectiva nacional e
en Galicia non. Polo tanto, a
cousa quedou en mans dalgtins
intelectuais. O resultado foi que
o galego, que era mesmo madis
popular c6 cataldn’ aqui —e
continda a ser. porque non houbo
inmigracion— estaba ao tempo
socialmente desprestixiado, e
relaciondbase coa pobreza e coa
ignorancia. Un feito que o tlustra
¢ que cando sairon da Universi-
dade de Santiago de Compostela
os primeiros mozos médicos,

avogados ou mestres e chegaron 4
aldea falando en galego, a xente
protestaba porque interpretaba
que estes rapaces os consideraban
tan ignorantes que non se lles
podian dirixir en casteldn. Este
era o problema fundamental do
galego. Amais, como en Galicia
—a diferencia de Catalunya—
non houbo un goberno de signo
nacionalista, é doado pensar que
non se leva feito nada por cam-
biar esta situacién, malia a Lei de
Normalizacién Lingiifstica que é
mdis ou menos coma a de Cara-
lunya ou Euskadi —porque as
leis de normalizacién copidronse
unhas das outras—, e que a cousa
alé debe estar como en Valencia.

Isto pénsao moita xente.

Eu non o creo asi. En Valéncia
hai un goberno moi pouco inte-
resado na lingua e que ademais
nega que se trata da mesma lin-
gua que se fala en Catalunya.
En Galicia ¢ certo que nos pri-
meiros anos o interese do
goberno pola lingua debfa ser
minimo. Eu lembro que nos

Seminarios sobre linguas e edu-
cacién que organizabamos todos
os anos en Sitges vifia xente de
moitos sitios pero non das Insti-
tuciéns galegas. Mais a partir de
Cerco momento notamos un
cambio e tefio a impresién de
que foi o mesmo presidente
Fraga quen decidiu dar un
cardcter digamos populista e
rexionalista 4 sda politica, e que
este cambio inclufa unha certa
proteccién para a Iingua. Sen
entrar a discutir os contidos da
politica adoptada, que evidente-
mente non me corresponde
facer a min, sendn aos galegos,
si que tefio que dicir que non
hai ningunha lingua, que eu
saiba, que tefa un mapa
sociolingiifstico que se poida
comparar co galego (O Mapa
Sociolingiifstico do Galego, publi-
cado entre 1994 ¢ 1996). E non
sei de ningunha lingua na que
se publicase un estudo sobre a
stia politica lingiifstica tan claro,
preciso e obxectivo como o
publicado recentemente polo
Consello da Cultura Galega

(Politica lingiiistica: andlises e

perspectivas, 2002). Por outra

parte tamén sei que o apoio da

lingua por parte dos sectores
gua por p .

mdis influentes da sociedade ¢

limirado.

Mais ald das medidas politicas,
icomo ve a responsabilidade
colectiva das persoas que,
malia os estigmas do galego
estar en boa parte superados,
contindan a abandonalo e,
malia téreno na escola, non o
levan a rda nin o transmiten?
Se os galegos non somos capa-
ces de transmitir o noso lega-
do, ;como podemos construir
unha sociedade solidaria,
facernos respectar e respectar
os outros?

Os movementos de recupera-
ciéon da identidade colectiva
que, como o cataldn ou o gale-
go, xurdiron no século XIX
comezaron xustificindose no
pasado, pero s6 podian ter éxito
na medida en que mirasen cara
adiante. Catalunya redescubria
un pasado glorioso medieval



pero tamén se industrializaba e
o catalanismo politico aparecia
como unha garantia de moder-
nizacion e mais de progreso.
Galicia en cambio era un rerri-
torio pobre e atrasado, anormal-
mente atrasado, xa que o era
moito madis ¢é resto da costa
cantabrica, pero o galeguismo
non estaba en condiciéns de
producir unha impresion de
futuro. Agora isto cambiou, € a
esperanza para a lingua galega ¢
que a xente tefa a impresién de
que estd ligada 4 modernizacién
e aos novos horizontes € non ao
contrario. Falando en termos
politicos eu dirfa que a esperan-
za para o galego ¢ que non soa-
mente o defenda o partido que
se declara nacionalista, senén
que sectores importantes dos
partidos maioritarios, tanto d
dereita coma 4 esquerda, se soli-
- daricen coa lingua.

Se conseguimos crear unha
_dindmica social de defensa da
. diversidade lingiiistica, ;supo-
ria isto unha garantia de man-
temento de todas as linguas?

De feito, a diversidade lingiisti-
ca en Galicia non ¢ tanta, por-
que historicamente non houbo
inmigracion. Estd o portugués a
carén, pero ¢ certo que tradicio-
nalmente os portugueses non
quixeron saber nada da outra
‘banda da fronteira ¢ ao revés.
Isto agora estd a cambiar. Ares-
tora 6ese portugués en Madrid e
“espaiiol en Lisboa. E na frontei-
ra hai mdis intercambio, estd o
Eixo Addntico, mdis ald de se a
gua ¢ a mesma ou non o é.
Isto cambiard algunha cousa en
cia. Un proxecto para Gali-
mdis ald das fronteiras, no
o europeo, eu coido que

rfa posible.

 Galicia, onde a maior parte
 poboacion é orixinaria e
porcentaxe de inmigracion
nda é pequena, ;que siste-
poderiamos usar para que
alego aprendido nas escolas
e converta en lingua de comu-

nicacién na rua? Moitos pais
delegan a stia responsabilidade
nos politicos e na escola, pero
estase demostrando que dende
a escola unicamente non se
pode conseguir.

Eu penso que o motor ten que
ser a Universidade. Na medida
en que a universidade tefia unha
producién intelectual ou ben en
galego ou solidaria co galego, na
medida en que de ald saian non
unicamente escritores € poetas,
senén tamén médicos, avoga-
dos, arquitectos... que falen en
galego, o uso social do galego
estenderase ¢ ganard prestixio.
Si a Universidade non ¢ quen de
facelo, témolo realmente mal.

:Coida que é comparable unha
identidade colectiva co “eu”
individual? Decimolo no senti-
do de que a mitido hai persoas
que se senten en perigo dian-
te de proxectos de diversidade.
Por exemplo, determinadas defen-
sas do espafiol como caracteris-
tica exclusiva de identidade
manifestan o medo de que a
existencia doutras linguas os
leve a unha especie de disolu-
cion identitaria. ;Como pode-
riamos enfrontar este medo a
disolucién?

Os que neste momento defen-
den con mdis forza a lingua cas-
teld —e digo lingua casteld
porque, coa Constitucién na

man, o galego ¢ tan espafol
coma o castelin— non se deca-
tan da contradicion interna
da sta actitude. Estdn afeitos
historicamente a considerar
que a defensa da lingua casteld
en Espana implica limitar o uso
das outras linguas e, no limite,
conseguir o monolingiiismo
como simbolo da unidade espa-
nola. Na América hispdnica
adoptaron un punto de vista
semellante ¢ a defensa do caste-
lin supufia deixar de lado as
linguas indixenas. Pero hoxe,
cando o casteldn estd en expan-
sién en moitos lugares do
mundo, a tarefa que ten encar-
gada o Instituto Cervantes ¢
espallar o casteldn nos territo-
rios onde se falan outras linguas;
de maneira que os mesmos que
consideran que a existencia en
Espafia doutras linguas ¢ un
inconveniente ¢ un obstdculo,
consideran en cambio unha
sorte ¢ un signo de progreso que
os Estados Unidos ou Brasil
estean en camifio de converterse
en paises bilingiies grazas 4 pre-
sencia da lingua casteld. E unha
contradicién que non nos pode
estrafar moito porque xa sc
sabe que cando se fala de lin-
guas as paix6ns adoitan estoupar
e a capacidade de razoamento
dimintie. Pero en todo caso, o
exemplo serve para lembrarnos
que no mundo globalizado ao
que nos diriximos, a coexisten-
cia de linguas serd mdis a regra
cd excepcién. De maneira que
teremos que aprender a facer
compatible a identidade persoal
e colectiva co cofiecemento € 0
emprego de diferentes idiomas ®



